
	1. ՀՀ ֆինանսների նախարարություն
	03․02․25թ․

	
	№ 02/5-2/2039-2025

	«Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին» համաձայնագրով Հայաստանի Հանրապետության համար ֆինանսական պարտավորություններ նախատեսող և 2025 թվականի ՀՀ Ազգային ժողովի ընդունած՝ «Պետական բյուջեի մասին» օրենքում չներառված պարտավորություններ առաջացնող դրույթներ առկա չեն։ 
	Ընդունվել է

	2.  ՀՀ արդարադատության նախարարություն
	29.01.25թ․

	
	№/14.2.3/2686-2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է

	3.  ՀՀ տարածքային կառավարման և ենթակառուցվածքների նախարարություն
	24․01․25թ․

	
	№ ԱԵ//2535-2025

	 «Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	4. ՀՀ շրջակա միջավայրի նախարարություն
	29.01.25թ․

	
	№ 5/08.9/792

	ՀՀ շրջակա միջավայրի նախարարությունը 2024 թվականի մայիսի 6-ին Բուդապեշտում ստորագրված «Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին» համաձայնագրի վերաբերյալ դիտողություններ և առաջարկություններ չունի։
	Ընդունվել է

	5. ՀՀ արտաքին գործերի նախարարություն
	24․12․24թ․

	
	№ 1111/68170-24

	2022թ. դեկտեմբերին Հայաստանի և Հունգարիայի միջև դիվանագիտական հարաբերությունների վերականգնումից հետո երկու երկրների միջև ընթանում է ակտիվ քաղաքական երկխոսություն, առկա է  բազմաոլորտ  երկկողմ օրակարգ, ինչն ընդգծվել է բարձրաստիճան պաշտոնյաների փոխայցելություններով և բազմակողմ հարթակներում հանդիպումներով՝ նախագահների ու արտաքին գործերի նախարարների մակարդակով: Հայաստանի համար Հունգարիան ունի կարևոր նշանակություն՝ որպես ԵՄ անդամ երկիր։
Հայաստանն ընդգծում է Հունգարիայի հետ հարաբերությունների կարևորությունը և շարունակելու է աշխատանքներ իրականացնել Հունգարիայի կառավարության հետ՝ զարգացնելու փոխշահավետ համագործակցությունը և երկրների միջև կառուցողական երկխոսությունը: Հայ-հունգարական համագործակցության շրջանակը ներառում է քաղաքական, առևտրատնտեսական, միջխորհրդարանական, փոխադարձ հետաքրքրություն ներկայացնող այլ ոլորտներ, աջակցության ծրագրերի շրջանակում իրականացվող արդյունավետ համագործակցություն, մասնագիտական հմտությունների ամրապնդման և կրթական ծրագրեր: «Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին» համաձայնագրի կիրարկումը հայ-հունգարական երկկողմ հարաբերությունները տնտեսական ոլորտում ընդլայնելու և այն փոխըմբռնման և փոխվստահության որակական նոր մակարդակի հասցնելու փոխադարձ կամք և դրական դինամիկա է նախանշում:    
Հաշվի առնելով հայ-հունգարական երկկողմ հարաբերությունների զարգացման ներուժը և սահմանափակ ոլորտներին առնչվող առկա իրավապայմանագրային դաշտը՝ վերոնշյալ համաձայնագրի գործածումը նպաստավոր իրավական պայմաններ և միջավայր կստեղծի փոխվստահության բարձր մակարդակով համագործակցության դիվերսիֆիկացման և ոլորտային իրավապայմանագրային դաշտի ընդլայնման համար:
Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին համաձայնագիրն ուժի մեջ է մտնում Համաձայնագրի ուժի մեջ մտնելու համար անհրաժեշտ ներքին ընթացակարգերի կատարման վերաբերյալ Կողմերի կողմից միմյանց դիվանագիտական ուղիներով ծանուցելու մասին վերջին գրավոր ծանուցումն ստանալու օրվանից երեսուն (30) օր հետո: 
2024թ. օգոստոսի 6-ին հունգարական կողմից ստացվել է ծանուցում՝ Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին:   
Հաշվի առնելով վերոգրյալը Հայաստանի Հանրապետության կառավարության և Հունգարիայի կառավարության միջև տնտեսական համագործակցության մասին համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է



